
 

Jaorverslag 2023: 
 

Ledental: 

 

Op 1 Jan. 2023 wazzen d’r 331 leden, op 31 december 2023 340. 

Waaronder 27 ni-je leden, 5 proef abonnementen, 9 opzeggingen, 14 aoverlaene. 

 

Overzicht programma 2023: 

 

Op 5 februari was d’r koffiemorgen. Op de eerste koffiemorgen van 2023 waren 92 bezeukers. Gerda 

Marsman oet Raolte was gastspraeker. 

Op 5 meert was onder grote belangstelling bi-j de Koppelkarke in Bredevoort de start van de waeke 

van ’t Achterhookse en Liemerse Book. De organisatie van dissen morgen is in hande van ECAL i.s.m. 

Vrienden van de Streektaal Lochem en Dialectkring Achterhook en Liemers. Ok wodden hier ’t 

cadeaubeuksken Flonkergood epresenteerd. 

Op 2 april was de afsluutende koffiemorgen met Duo Weerkommen . Dit keer wazzen d’r 89 

bezeukers. 

De jaorvergadering met bestuursverkiezing was op 22 april 2023, Henk Lettink was aftraedend en 

Sonja Roerdink is too-etraene töt ’t bestuur en nömp ’t secretariaat op zich.  

Op 6 juli  en 3 augustus wazzen d’r weer twee gemeudeleke  Kotmansaovende met as veurlaezers Ria 

Olijslager, Ernst Jan Luiten en Ellis Breukelaar op den eersten en Geert Holterveld,  Maria Stammers 

en Jan Te Brinke op d’n tweeden aovend. Deur familie-umstandigheden kon Jan te Brinke neet 

kommen. De plaatse wodden in-evuld deur Sonja Roerdink. 

Op 1 oktober bu’w ’t winterseizoen weer begonnen met Dialect op de koffie met als gastspraeker 

Martin ter Denge oet Riessen. Dit keer wazzen der 64 bezeukers.  

Op 28 oktober was de 56e Dialectdag/Tag des Platt, den wodden ehollene bi-j ’t Dormitorium te 

Asbeck -Legden. Thema was: ‘Streektaal is weer in’. D’r wazzen 50 bezeukers. 

Op de koffiemorgen op 11 december wazzen Mia Tankink en Netty Hengeveld gastspraekers met een 

thema in winter-karstsfeer. D’r wazzen 149 bezeukers. 

De Midwinteraovend was op 28 december. Thema was dizze kaere: Volksverhalen bi-j ’t heerdveur’. 

Naost de muziek van Spiälwiärk, waren d’r veurdrachten van Annette Winkelhorst, Arjan Sterken, Ria 

Olijslager en Georg Bühren.  



Op 11 februari en 11 november 2023 wazzen de schrieversmeddage dee altied deur zo’n 12 töt 15 

mensen bezocht wodt. 

 

Taakverdeling en diversen:  

 

In 2023 he’w 5 bestuursvergaderingen ehollen. Daornaost waren d’r op 6 april en op 5 oktober 

vergaderingen van ’t Verbond. Gerard Uwland is veurzitter en Maria Stammers penningmeister van ’t 

Verbond. Willemien Smeenk (SOV) is secretaris.  Maria Stammers is ok notuliste veur ’t bestuur. 

Ok is d’r een afvaardiging van ’t bestuur op 15 juli en 20 september 2023 naor Zelhem ewest umme  

te vergaderingen met Oldheidkundige Vereniging Salehem in Museum ’t Smedekinck te Zelhem. ‘t 

Plan is umme in november 2024 gezamenlijk met de Dialectkring een Dialectmeddag te organiseren 

in ’t Smedekinck te Zelhem. 

Veur de Dialectkring Achterhook en Liemers zit Else Klomps oet Wenters in de redaktie van de 

Moespot, waorbi’j ze ondersteund wordt deur Dini van der Kolk-van Loo. 

Gerard en Ine Uwland, hoowal gin lid meer van ’t bestuur, zorgt altied nog veur de verzending van de 

Moespötte en ’t actueel hollen van ’t jaorprogramma. Dat is hatstikke fijn! 

Ruud Hamburger hef samen met partner Ineke Wezenaar ‘t beheer ovver de beukewinkel, en Ruud 

beheert ok de site van de Dialectkring en de Stichting Schrieverspad. Daornaost mek e foto’s van     

bi-jnao alle evenementen van de Kring en bi-jveurbeeld ok van Plat Gespöld van ‘t Waeketreffen.  

Diana Abbink warkt ok veur Erfgoedcentrum Achterhoek en Liemers en zit in het bestuur van de 

warkgroep Achterhoek-Westmünsterland. Ze kan daordeur veur völle zaken verbindende schakel 

wezzen.  

 

Zowal Annemarie Damveld as Henk Lettink kregen slechte berichten aover eure gezondheid. Dapper 

bleven ze desondanks beide töt ’t leste betrokken bi-j ’t wark van de Dialectkring. Helaas bunt ze 

allebeide ovverlaene an ’t begin van 2023. Annemarie Damveld op 26 februari op de laeftied van 50 

jaor en Henk Lettink op 10 april op de laeftied van 87 jaor. Annemarie had in 2021 ’t secretariaat van 

Gerard Uwland ovver-enommene, Henk lettink zat ruum 31 jaor in ’t bestuur, waoronder ok heel wat 

jaoren als veurzitter van de Dialectkring. Ze hebt zich beide op heel völle manaeren stark emaakt 

veur ’t behold van de streektaal en ze zult zeer zeker gemist wodden. 

 

 

 

 

 

 

 


